
QUINTO.








E mò cca te lo boglio mantenere,

E carcarete buono lo cappiello,

Mase respose non te trattenere

Miette mano, e scompimmo sto doiello;

Se no te mpizzo, ca non pozzo havere

Fremma, ca volle già lo cellevriello,

Ma disse Ciullo adaso, mazza franca

Ca sta spata è arroggiuta, e non s’arranca.



Po quanno mese mano se tiraro

Quatto cuorpe de chiatto, e duie scenniente:

Ma de manera che non se toccaro

Ca ne sarriano tutte duie pezziente,

Micco che pe ste cose era hommo raro

Fermate (disse) giuvene valiente

E ’nmiezo se ficcaie commo no Marte,

E co la spata subeto le sparte.



Dicenno ò figli mieie mo se pò fare

La pace, ca ve site sgoliate,

E nce lo nore vuostro, ca me pare

Ca site tutte duie brave, e forzate,

E se be pò quarcuno chiacchiarare

Decenno comme saude le mazzate,

A chisso dalle nfacce no permone,

E pò respunne siente cannarone.



S’à no sordato ncapo, ò forte, ò chiano

Dà co na mazza co lo fierro mponta

Lo capitanio, chi è chillo pacchiano,

Che dice ch’è bregogna, e ca l’affronta,

Perzò defengo co na picca nmano

Dinto no furno, ò co na mazza aghionta,

Ca non fù niente propio la mazzata

Pocca mponta la scopa bavea mpizzata.




Uh,

